
Absentee Voting Information - Laotian 

ຂ້ໍມູນກ່ຽວກັບການລົງຄະແນນສຽງສຳລັບຜູ້ມາບໍ່ໄດ້ 

ຮ້ອງຂໍເອົາບັດລົງຄະແນນສຽງສຳລັບຜູ້ບໍ່ມາໂດຍໃຊ້ ຟອມນີ ້ (pdf).  

ການຮ້ອງຂໍແມ່ນເຮັດໄດ້ຕະຫລອດປີ. 
ບັດລົງຄະແນນສຽງສຳລັບຜູ້ບໍ່ມາ ຈະມີໃຫ້ທ່ານ 30 ວັນລ່ວງໜ້າກ່ອນເຖິງວັນເລືອກຕັ້ງ. 

ຜູ້ລົງຄະແນນສຽງຂອງເມືອງມິນນີອາໂປລິສທ່ີມີສິດເໝາະສົມສາມາດລົງຄະແນນສຽງໄດ້ໂດຍໃຊ້ບັດລົງຄະແນນສຽງສຳລັບຜູ້ບໍ່ມາ ໂດຍມີເຫດຜົນໃດ
ໜຶ່ງດັ່ງລຸ່ມນີ້:   

• ບໍ່ຢູ່ໃນເຂດປົກຄອງໃນວັນເລືອກຕັ້ງ  
• ເຈັບປ່ວຍ ຫລືພິການ  
• ກົດລະບຽບທາງສາສະໜາ ຫລືເປັນວັນພັກທາງສາສະໜາ  
• ຮັບໃຊ້ໃນຖານະເປັນກຳມະການການເລືອກຕັ້ງໃນເຂດປົກຄອງອື່ນ  

ຜູ້ລົງຄະແນນສຽງທ່ີມາບໍ່ໄດ້ໃນວັນເລືອກຕັ້ງ ສາມາດ:  

• ໄປລົງຄະແນນສຽງດ້ວຍຕົນເອງ  
• ຫລື, ປະຕິບັດຕາມຂັ້ນຕອນການລົງຄະແນນສຽງທັງໝົດທາງໄປສະນີ  

ໄປລົງຄະແນນສຽງດ້ວຍຕົນເອງ - ສະຖານທ່ີແລະຊົ່ວໂມງທຳການ 

Minneapolis City Hall, 350 5th Street South - Room 1B - ground floor 

ຊ່ົງໂມງທຳການສຳລັບການລົງຄະແນນສຽງໂດຍຜູ້ບໍ່ມາ ໃນລະຫວ່າງ 30 ວັນກ່ອນເຖິງວັນເລືອກຕັ້ງ 

ວັນຈັນຫາວັນສຸກ, 8 ໂມງເຊົ້າ - 5:00 ໂມງແລງ 

ວັນເສົາກ່ອນເຖິງວັນເລືອກຕັ້ງແຕ່ລະຄັ້ງ, ເວລາ 10 ໂມງເຊົ້າ - 3:00 ໂມງແລງ. 

ລົງຄະແນນສຽງທາງໄປສະນີ 
ໃບຄຳຮ້ອງຂໍບັດລົງຄະແນນສຽງສຳລັບຜູ້ບໍ່ມາທ່ີເປັນທາງການ ສາມາດຂໍເອົາໄດ້ຈາກຫ້ອງການເລືອກຕັ້ງປະຈຳເມືອງ ຫລືຄາວຕີ້ຂອງທ່ານ. ທ່ານຍັງ
ສາມາດພິມເອົາໃບຄຳຮ້ອງໄດ້ທ່ີ ບັດລົງຄະແນນສຽງສຳລັບຜູ້ບໍ່ມາ (pdf).  

ໃບຄຳຮ້ອງບໍ່ຈຳເປັນຕ້ອງເປັນຟອມທີ່ເປັນທາງການຫລືຟອມມາດຕະຖານກໍ່ໄດ້. ໃບຄຳຮ້ອງຈະໃຊ້ການໄດ້ ຖ້າວ່າມັນມີຂໍ້ມູນດັ່ງຕໍ່ໄປນີ້: ຊ່ືແລະທ່ີຢູ່ຂອງ
ທ່ານ, ທ່ີຢູ່ທ່ີທ່ານຕ້ອງການໃຫ້ສົ່ງບັດລົງຄະແນນສຽງໄປໃຫ້, ເຫດຜົນຂອງຄຳຮ້ອງ, ວັນທີຂອງໃບຄຳຮ້ອງແລະລາຍເຊັນຂອງທ່ານ.  

ກະຣຸນາໃຫ້ເວລາເຈົ້າໜ້າທ່ີຢ່າງໜ້ອຍເຈັດວັນໃນການດຳເນີນເລື້ອງໃຫ້ເສັດສົມບູນ. 
ລະບຽບການພິເສດສຳລັບການລົງຄະແນນສຽງສຳລັບຜູ້ບໍ່ມາ ມີໄວ້ໃຫ້ຢູ່ໃນໂຮງໝໍ ຫລືສະຖານປິ່ນປົວຕ່າງໆ.  

ໂທຣ ຫ້ອງການ Minneapolis Elections ແລະ Voter Registration Office ທ່ີເບີ 612-673-2070 ເພື່ອຂໍເອົາຂໍມູນເພີ້ມເຕີມ.  

ໂຮງໝໍແລະສະຖານປິ່ນປົວຕ່າງໆ 

ລະບຽບການການລົງຄະແນນສຽງພິເສດມີໄວ້ໃຫ້ແກ່ຜູ້ລົງຄະແນນສຽງ ໃນໂຮງໝໍຫລືສະຖານປິ່ນປົວຕ່າງໆ. ໂທຣ ຫ້ອງການ Minneapolis Elections 
ແລະ Voter Registration Office ເພື່ອຂໍເອົາຂໍ້ມູນເພີ້ມເຕີມ.  

ຜູ້ລົງຄະແນນສຽງທ່ີເປັນທະຫານ ແລະ/ຫລື ຢູ່ນອກປະເທດ 

ລະບຽບການພິເສດສຳລັບບັດລົງຄະແນນສຳລັບຜູ້ທ່ີມາບໍ່ໄດ້ ມີໄວ້ໃຫ້ແກ່ສະມາຊິກໃນຄອບຄົວຂອງທະຫານ (ລວມເຖິງ ຜົວ/ເມັຽ ແລະຜູ້ທ່ີຢູ່ພາຍໃຕ້
ການດູແລ), ແລະຜູ້ລົງຄະແນນສຽງທີ່ອາໄສຢູ່ນອກສະຫະຣັຖອາເມລິກາ. ຜູ້ລົງຄະແນນສຽງຄວນດຳເນີນການເລື້ອງນີ້ລ່ວງໜ້າດົນໆ.  

ໃບຄຳຮ້ອງຂໍບັດລົງຄະແນນສຳລັບຜູ້ບໍ່ມາໃນຮູບໄປສະນີບັດຂອງຣັຖບານກາງ ສຳລັບຜູ້ລົງຄະແນນສຽງທີ່ເປັນທະຫານ ຫລືຢູ່ນອກປະເທດ.  

ສຳລັບຂໍ້ມູນເພີ້ມເຕີມ ຈົ່ງຕິດຕໍ່ທ່ີ: Hennepin County Elections Office. 


